
Gmejnske zjednoćenje Radwor-Minakał Gemeindezusammenschluß
Radibor-Milkel

Zjednoćenje gmejnow Radwor a Minakał woznamjenješe
bjezdwěla za wobě gmejnje ze swojimi wobydlerjemi, ale
wosebje za gmejnske zarjady a wjesnjanostu hoberske
wužadanje.
Njeběchu to jenož technisko – organizatoriske naprawy. Hišće
ćešo bě akceptancu a zrozumjenje mjez wobydlerjemi za nowu
wulku gmejnu docpěć.
A z wěstosću běchu tu spočatnje problemy a wjele diskusijow
mjez wobydlerjemi. Ale móže so na kóždy pad konstatować, zo
je přez wědome wurunowace jednanje wjesnjanosty a
zarjadnistwa za mało lět začuće zhromadnosće pola najwjace
wobydlerjow zrostło a 20 lět pozdźišo so zmysł gmejnskeho
zjednoćenja hižo do prašenja njestaja.
Gmejnski zarjad měješe ze zjednoćenjom dwě stejnišći - w
Radworju w gmejnskim zarjedźe „Stara šula“ a w Minakale. W
Minakale bě twarski zarjad za nowu cyłkownu gmejnu
zasydleny, w Radworju zbytne zarjady.
Lěta 2002, po saněrowanju Radworskeho gmejnskeho zarjada,
přesydlichu so hač do toho w Minakale zwostate zarjady
efektiwity w zarjadniskim dźěle a komunikaciskich přičin dla do
Radworja.

